
GOUVÈNÈ CUOMO ANONSE PWOCHEN FAZ EKSPANSYON JACOB K. JAVITS 

CENTER A 
 

Yo mete deyò demann pou pwopozisyon; yo chwazi ekip kontriksyon ak 
konsepsyon kalifye 

 
Yo espere konstriksyon an ap kòmanse byen bonè nan sezon otòn lan 

 
 
Gouvènè Andrew M. Cuomo jodi a te anonse yon Apèl Dòf ap pibliye pou twa ekip 
Konsepsyon ak Konstriksyon pre-kalifye ki pral fè konpetisyon pou yon kontra pou 
reyalize yon kokenn agrandisman nan Jacob K. Javits Center. Gouvènè a te anonse tou 
Convention Center Development Corporation an ap kòmanse travay konstriksyon byen 
bonè pandan otòn lan, pou pèmèt pwojè a vanse sou yon kalandriye akselere. Etap sa 
yo reprezante yon gwo reyalizasyon nan vanse plan Gouvènè Cuomo a nan diskou 
State of the State 2016 la pou agrandi Javits Center a epi simante pozisyon New York 
kòm premye destinasyon pou evenman nivo mondyal sou gwo echèl. 
 
"Javits Center a se youn nan pi gwo resous ekonomik New York, e pwojè sa ap ede 
garanti li rete yon sous dyòb ak aktivite ekonomik pandan ane kap vini yo," te deklare 
Gouvènè Cuomo. “Se yon kokenn reyalizasyon nan plan nou an pou transföme Javits 
pou l vin yon espas 21yèm syèk pou jenerasyon kap vini an epi m espere wè pwojè sa 
ap soti nan tè.”  
 
RFP a pral jwenn twa ekip Konsepsyon-Konstriksyon pre-kalifye kap soumèt 
pwopozisyon pou konsepsyon ak konstriksyon agrandisman Javits la, san bliye yon pri 
fiks pou reyalizasyon travay la. Nouvo pòsyon sant konvansyon an ap kole ak 
enstalasyon ki egziste deja yo nan nivo ekspozisyon koulwa (concourse) yo epi ap fèt 
pou l kapab opere poukont yo pou sèten evenman. 
 
Repons yo dwe rive nan dat 31 oktòb 2016. Soumisyonè ki genyen an ap resevwa 
kontra Konsepsyon-Konstriksyon an nan kòmansman lane 2017 lan. 
 
Twa ekip sa yo fè pati plizyè ekip ki te reponn yon Demann pou Kalifikasyon nan mwa 
me a epi yo te chwazi yo lotre jou pou soumèt pwopozisyon pou reyalize pwojè a. Ekip 
yo gen alatè yo: 

� Gilbane Building Company 
� Lendlease Turner, a Joint Venture 
�Skanska Javits Design-Build Joint Venture  

Se yon komite seleksyon ki te analize repons yo pou RFQ a epi yo te evalye repons yo 
sou baz kritè espesifik, tankou: 

� Eskperyans nan pwojè menm jan nan nivo sa; 
� Pèfòmans pase ak yon dosye bon kalite ak reyalizasyon pwojè nan limit bidjè; 
� Konpreyansyon pwojè a ak kapasite pou pran risk espesifik ki gen pou wè ak 
konsepsyon-konstriksyon; 
� Kapasite òganizasyon an; 
� Anplwaye kle ki jere ak siksè tout aspè nan pwojè menm jan; 
� Pratik divèsite ak yon dosye sou kontra MWBE; ak 
� Kapasite finansyè ak kapasite l pou peye kosyon. 

 
Travay kontriksyon byen bonè CCDC yo se konstriksyon yon nouvo platfòm byen wo ki 
pral loje yon lakou transfòmatè modènize ansanm ak yon nouvo kondwit dlo ak lòt sèvis 
piblik. Lè li kòmanse travay sèvis piblik ak enfrastrikti enpòtan sa anvan yo seleksyone 
yon ekip Konsepsyon-Konstriksyon, CCDC a pozisyon pwojè a pou reyalizasyon rapid. 
Premye travay sa a ap kòmanse an otòn 2016.  
 
“Li klè pwosesis RFQ a te yon siksè, ak twa ekip solid ki seleksyone pou fè konpetisyon 
pou genyen dwa pou konsevwa ak konstwi yon kokenn agrandisman nan youn nan 
espas evenman pi istorik ak pi enteresan nan New York,” te deklare Prezidan, PDG & 
Komisyonè Howard Zemsky.  “Nou espere wè pwopozisyon ekip yo soumèt yo epi 
asiste yon Javits modènize kap pran fòm.” 
 
Grasa Gouvènè Cuomo, agrandisman sa ap fè Javits Center vin pi solid pase anvan," te 
deklare Alan Steel, Prezidan Direktè Jeneral New York Convention Center 
Operating Corporation, kap jere Javits Center a. "Nou planifiye pou kenbe orè foul 
nòmal nou an pandan konstriksyon an epi pou n ranpli nouvo espas la touswit apre l 
ouvri. Ak nouvo salbal ak teras kouvri a, plis espas sal reyinyon, n ap kapab atire yon 
nouvo jenerasyon kliyan nan Empire State la, sa kap mennen nan kreyasyon nouvo 
djòb ak nouvo posiblite biznis pou Nouyòkè." 
 
Men eleman enpòtan ki genyen nan pwojè a: 

� Yon enstalasyon kat nivo kap mobilize kamyon sou plas, san bliye 27 nouvo 
dèk chajman; 
� Nouvo espas spektak kalite siperyè kap konbine ak espas spektak ki egziste 
deja, pou kreye yon hall ekspozisyon 500,000 pye kare apeprè; 
� Nouvo sal reyinyon modèn ak espas pou danse; 
� Teras kouvri ak paviyon ki ka resevwa 1,500 moun pou aktivite deyò, tankou 
yon espas sal vèt ki pi gran; 
� Nouvi kwizin ak espas pou sèvis manje; 
� Espas dèyè kay ak administrasyon; ak 
� Sètifikasyon LEED Silver. 

 
Pwosesis Konsepsyon-Konstriksyon Gouvènè Cuomo te egzekite nan lane 2011 lan 
pèmèt Eta a konbine konsepsyon ak konstriksyon nan yon sèl kontra pou ede akselere 

pwojè enfrastrikti enpòtan epi ekonomize lajan kontribyab yo. Metòd livrezon 
Konsepsyon-Konstriksyon an bay ankourajman pou antreprenè sektè prive a akselere 
achèvman gwo pwojè enfrastrikti ak epi pase risk depasman depans ak reta yo bay 
sektè prive a. Yo itilize metòd sa jounen jodi a avèk siksè pou rekonstwi PonTappan 
Zee ak Kosciusko, epitou pou vanse yon kantite pwojè transpò ki gen priyorite toupatou 
nan Eta a. Metòd akizisyon Konsepsyon-Konstriksyon an te posib pou pwojè sa daprè 
Lwa sou Pwojè Revitalizasyon ak Enfrastrikti Devlopman Ekonomik Transfòmasyonèl 
New York la, ki te antre anvigè nan mwa avril 2016. 
 
Toujou dapre objektif Gouvènè Cuomo kap mennen peyi a pou yon 30 pousan 
patisipasyon konpayi Biznis Fi ak sa Minorite posede, konstriksyon pwojè a ap pote plis 
opòtinite ekonomik pou antreprenè MWBE yo.  
 
Pwojè a ap finanse grasa yon kredi eta de $1 milya, benefis ki soti nan emisyon 
obligasyon, finans ki genyen sou lamen, ansanm avèk lòt sous jan sa nesesè. 
 
Sant Javits se sant konvansyon ki pi frekante nan Etazini epi te resevwa evenman 
pandan 337 jou nan lane 2015. Lokalize nan Pati Lwès Manhattan sou 11yèm Ave ant 
Lwès 34yèm ak Lwès 40yèm Streets, etablisman sis blòk la mezire 2.1 milyon pye kare, 
kote 840,000 pye kare se espas ekspozisyon. Li akeyi ekspozisyon komèsyal, 
konvansyon ak aktivite spesyal kap stimile aktivite ekonomik ansanm avèk kreyasyon 
travay. Nan lane 2014, etablisman an te akeyi plis pase 177 aktivite ak plis pase 2 
millyon vizitè – kote finalman l ap sipòte 17,500 djòb lokalman epi jenere yon 
estimasyon 478,000 rezèvasyon chanm otèl pou dòmi. Ototal, Sant Javits la gen yon 
enpak ekonomik $1.8 milya nan lane 2014. 
 
Finalman, pwopozisyon Gouvènè a ap ranfòse ekonomi rejyonal la, kreye plis travay 
pèmanan epi ogmante touris ak biznis ki patisipe nan Sant Javits la. Pi presizeman, yo 
prevwa pou l: 

� Kreye 4,000 djòb atanplen, 2,000 djòb atan pasyèl ak 3,100 djòb konstriksyon; 
� Jenere $393 milyon nan nouvo aktivite ekonomik pa ane, yon ogmantasyon 22 
pousan nan $1.8 milya dola aktivite ki te jenere nan lane 2014; ak 
�  Jenere 200,000 chanm otèl adisyonèl pou lanwit pandan yon ane, yon 
ogmantasyon 42 pousan nan kantite nwit envite nan aktivite yo rezève. 

